
Əmək müqavilələrinin sayı 
1 milyon 791 minə çatıb
Məşğulluq imkanlarının artırılma-

sı, qeyri-rəsmi məşğulluğun leqal-
laşdırılması istiqamətində görülən 
kompleks tədbirlər bu il də əmək 
müqavilələrinin sayında artıma im-
kan verib. 

2023-cü ilin yanvar – oktyabr ayla-
rında ölkəmizdə əmək müqavilələrinin 
sayı ilin əvvəlinə nisbətən 44,5 min 

müqavilə artaraq 1 milyon 791 minə ça-
tıb. 

Əməkhaqqı islahatları, əmək müqa-
vilələrinin sayında artım əməkhaqqı 
fondunda da davamlı artımla nəticələ-
nir. Otən 10 ayda əməkhaqqı fondunda 
daha 13 faiz artım qeydə alınıb. Ümu-
milikdə, son 5 ildə əmək müqavilələrinin 
sayında 35 faiz, əməkhaqqı fondunda 
isə 2,6 dəfə artım baş verib.

Elektron xidmətlərə  
15,5 milyon müraciət 

Əmək və Əhalinin Sosial Müdafiə-
si Nazirliyinin fəaliyyət sahələri üzrə 
əhaliyə təqdim olunan e - xidmətlərə 
bu ilin 10 ayında 15,5 milyon müra-
ciət qeydə alınıb.

lkənin sosial reyestri olan e-sosial.
az portalından həmin dövrdə 6,7 milyon 
dəfə istifadə olunub. Sosial ödənişlər 
üzrə 198 min təyinat e-infrastruktur üzə-

rindən, proaktiv qaydada həyata keçi-
rilib, nazirliyin fəaliyyət sahələrinə dair 
319 min e-arayış verilib.

Hazırda nazirliyin e-sistemlərinin 
80-dək qurumun informasiya bazaları 
ilə inteqrasiyası həyata keçirilir. Yanvar 
– oktyabr aylarında informasiya bazala-
rına 322,3 milyon e-sorğu və müraciət 
edilib.

DSMF-nin gəlirləri  
472 milyon manat artıb
Dövlət Sosial Müdafiə Fondunun 

gəlirləri bu ilin 10 ayında proqnozla 
müqayisədə 9 faiz və ya 472 milyon 
manat çox olmaqla 5 milyard 577 mil-
yon manat təşkil edib.

Fondun gəlirlərinin tərkibində məc-
buri dövlət sosial sığorta daxilolmaları 
yanvar – oktyabr aylarında proqnozla 
müqayisədə 9 faiz və ya 350 milyon ma-
nat artaraq 4 milyard 221 milyon manat 
olub.

tən müddətdə DSMF-nin xərcləri  
5 milyard 51 milyon manat təşkil edib ki, 
bu da əvvəlki ilin müvafiq dövrünə nis-
bətən 16 faiz və ya 688 milyon manat 
çoxdur.

DOST-dan məmnunluq 
 səviyyəsi 97,7 faizdir

Bu ilin ötən dövründə DOST 
mərkəzlərində 578 min vətəndaşa 
xidmət göstərilib.

DOST xidmətlərindən vətəndaşların 
məmnunluq səviyyəsi 97,7 faiz təşkil 
edib.

DOST mərkəzləri şəbəkəsinin ge-
nişləndirilməsi istiqamətində növbəti ad-
dım olaraq avqustda Bərdədə Qarabağ 
Regional DOST Mərkəzi istifadəyə veri-
lib. Bununla da, ölkədə DOST mərkəz-
lərinin sayı 7-yə çatıb. 

Qeyd edək ki, DOST konsepsi-
yası əsasında 159 sosial xidmət “bir 
pəncərə”dən, müasir və çevik, şə af 
mexanizmlərlə, vətəndaş rahatlığı və 
məmnunluğuna uyğun təqdim olunur. 
“Könüllü DOST” proqramına isə bu ilin 
10 ayında 22,4 minə yaxın müraciət 
olub və proqrama daha 1211 nəfər cəlb 
edilib. 

“Yadlar” gəlir, doğma olur...
Söhbət övladlığa götürmənin ümummilli önəmindən gedir

Valideyn olmaq – övlad dünyaya gətirmək, onun qayğısını çəkib böyütmək, 
cəmiyyətə layiq yetişdirmək həyat tələbatı olmaqla yanaşı, həm də cəmiyyət 
qarşısında müqəddəs bir borcdur. Bu xoşbəxtlik heç də hamıya nəsib olmur. 
İllərlə ana olmaq istəyilə müalicə, məsləhət alanlar, “qismət Allahdan”– deyib 
taleyilə barışan atalar da olur, ata-ana qayğısına möhtac “atılmış” uşaqları 
doğma övladı kimi qəbul edib böyüdənlər də. Yaşlandıqları vaxt onlara “1 stəkan 
su verən” axtaranlar bax beləcə uşaq evlərinə “atılmış” körpələri ailə tərbiyəsi, 
sevgi və mərhəmətlə böyüdür, ata-ana xoşbəxtliyinə qoşulurlar. Təəssüf ki, bu 
şərəfli zəhməti çəkməyib “yurdu boş qalanlar” da olur.

Səməd Vurğun uşaqlarla bağlı yazır-
dı: “Dünya bir evdirsə, övlad işıqdır, Oğul 
arxadırsa, qız yaraşıqdır”. Rus yazıçısı 
Fyodor Dostoyevski isə deyib ki, uşaqlar 
istənilən insanın ruhunu sağalda bilər. Bu 
mənada, ruhu sağlam olmaq üçün hər kə-
sin, ən azı, bir uşağa ehtiyacı var. Yəqin 
ki, imkanı olan hər kəs övladlığa bir uşaq 
götürüb ətrafı və özünü ruhən sağaltsa, 
cəmiyyət də sağlam olar. Azərbaycan döv-
ləti bu məsələyə ümummilli önəm verərək 
övladlığa götürmənin sivil hüquqi bazasını 
formalaşdırıb.

Prezident İlham Əliyevin müvafiq fər-
manı əsasında ölkəmizdə 1 noyabr 2019-
cu ildən etibarən övladlığagötürmə sahə-
sində idarəetmə Əmək və Əhalinin Sosial 
Müdafiəsi Nazirliyinə həvalə olunub. Bun-
dan sonra “Valideyn-himayəsindən məh-
rum olmuş uşaqlar və övladlığagötürmə” 
altsistemi – bu sahədə yeni idarəetmə 
mexanizmi yaradılıb. vladlığa uşaq gö-
türmək istəyən valideyn–namizəddən 
onunla birgə yaşayan 18 yaşdan yuxarı 
şəxslərlə birlikdə notariat orqanında öv-
ladlığagötürmə ilə bağlı ərizə alınır. Təs-
diq edilən ərizə Ədliyyə Nazirliyinin “Elekt-
ron notariat” informasiya sistemi vasitəsilə 

altsistemə ötürülür, övladlığagötürmə ilə 
bağlı müraciət üçün “e-sosial.az” internet 
portalında qeydiyyatdan keçməklə şəxsi 
kabinet yaradılır. Xəstəliklərə dair (psixiat-
rın rəyi də daxil olmaqla) valideyn-namizə-
din əyani tibbi müayinəsi əsasında əldə 
edilən sənədləri altsistemə daxil edilir.

 Əmək və Əhalinin Sosial Müdafiə-
si Nazirliyinin Sosial Xidmətlər Agent-
liyinin sədri Vüqar Behbudov “Hansı 
ailələr övladlıga uşaq götürə bilər, kim-
lərin bu hüququ yoxdur ”– sualımızı 
belə cavablandırdı: 

– Hər iki cinsdən olan və qanunveri-
ciliklə müəyyən edilən tələblərə cavab 
verən şəxs (şəxslər) övladlığa uşaq götürə 
bilər. Bir şərtlə ki, o, məhkəmə tərəfindən 
fəaliyyət qabiliyyəti olmayan və ya məh-
dud fəaliyyət qabiliyyətli hesab edilməsin. 
Bundan əlavə, valideynlik hüquqlarından 
məhrum olunmasın və ya bu hüquqları 
məhdudlaşdırılmasın. Qanunla üzərinə 
qoyulan vəzifəni yerinə yetirmədiyinə görə 
qəyyum və ya himayəçi vəzifələrindən kə-
narlaşdırılmış şəxslərə, əvvəllər məhkəmə 
tərəfindən təqsirkar bilinərək bu hüququ 
ləğv edilənlərə, səhhətinə görə valideyn 
vəzifələrini həyata keçirə bilməyənlərə də 
övladlığa uşaq verilmir.

Bundan başqa, məhkumluğun götü-
rülməsi və ödənilməsi nəzərə alınmadan, 
sülh və insanlıq, ictimai təhlükəsizlik və 
mənəviyyat əleyhinə  həyat və sağlam-
lıq, şəxsiyyətin azadlığı və ləyaqəti, cinsi 
toxunulmazlığı və cinsi azadlığı əleyhinə  
yetkinlik yaşına çatmayanlar və ailə müna-
sibətləri əleyhinə qəsdən törədilən ağır və 
ya xüsusilə ağır cinayətlərə görə məhkum 
olunmuşlar və bu cinayətləri törətdiyinə 
görə cinayət təqibinə bəraətverici əsaslar 
olmadan xitam verilmiş şəxslər barəsində 

cinayət təqibi üzrə icraat aparılan şəxslər 
həmin müddətdə uşaq götürə bilməzlər. 

Adambaşına düşən orta aylıq gəliri 
ailə üzvlərinin hər biri üçün (övladlığa gö-
türüləcək uşaq da nəzərə alınmaqla) ölkə 
üzrə müəyyən olunmuş yaşayış minimu-
munun məbləğindən (Azərbaycan vətən-
daşı olan uşaqları övladlığa götürmək 
istəyən əcnəbilər və vətəndaşlığı olmayan 
şəxslər üçün yaşadıqları ölkə üzrə orta 
aylıq əməkhaqqının 2 (iki) mislindən) az 
olan şəxslərə (ögey ata-ana və qohumları 
– bacı-qardaş, nənə-baba, valideynlərinin 
bacı - qardaşları, onların övladları istisna 
olmaqla) övladlığa uşaq verilməsi qada-
ğandır. 

Qeyd edək ki, aralarında nikah ol-
mayan şəxslər də övladlığa uşaq götürə 
bilməzlər. Nikahda olmayan əcnəbilər 
və vətəndaşlığı olmayan şəxslərin də 
(qohumları – bacı-qardaş, nənə-baba, 
valideynlərinin bacı-qardaşları, onların 
övladları tərəfindən uşağın övladlığa gö-
türülməsi istisna olmaqla) övladlığa uşaq 
götürməsinə yol verilmir. Azərbaycan Res-
publikası vətəndaşı olan uşağı övladlığa 
götürmək istəyən əcnəbilər və vətəndaşlı-
ğı olmayan şəxslərin mülkiyyətində, orada 

yaşayan hər bir şəxs nəzərə alınmaqla 
yerləşdiyi ölkənin müvafiq qanunvericili-
yinə əsasən, minimum normadan az ol-
mayan yaşayış sahəsi olmalıdır. Siyahısı 
müvafiq icra hakimiyyəti orqanı tərəfindən 
müəyyən olunan övladlığagötürməyə, hi-
mayədar ailə olmağa, qəyyumluğa və hi-
mayəyə qəbul etməyə imkan verməyən 
xəstəlikləri olan şəxslər övladlığa uşaq 
götürə bilməzlər. 

– Uşaqlar hansı yaşdan övladlığa 
verilir  

– Qanunvericiliyə əsasən, yalnız yet-
kinlik yaşına çatmayan uşaqlar övladlığa 
verilə bilər. vladlığa verilən uşaqlar üçün 
minimum yaş həddi müəyyən olunmayıb. 
Bununla yanaşı, ögey ata və ana, habelə 
qohumları (bacı-qardaş, nənə-baba, vali-
deynlərinin bacı-qardaşları, onların övlad-
ları) istisna olmaqla, övladlığa götürmək 
istəyən nikahda olmayan şəxslə (şəxs-
lərlə) övladlığa götürülən uşağın yaş fərqi 
18-dən az olmamalıdır. 

– tən illərdə uşaq götürəndən son-
ra peşman olub geri qaytaran olubmu  
Nazirlik övladlığa uşaq götürən ailələrə 
necə nəzarət edir  

– Səlahiyyət nazirliyə veriləndən – 
2019-cu il noyabrın 1-dən etibarən öv-
ladlığa verilmiş uşaqlarla bağlı “övladlığa 
götürmənin ləğvi” üçün müraciət edən 
olmayıb. Agentlik tərəfindən övladlığa gö-
türülən uşaq 18 yaşına çatanadək ailədə-
ki vəziyyəti, əqli, fiziki və psixi sağlamlıq 
vəziyyətinin öyrənilməsi məqsədilə birinci 
ildə rübdə bir dəfə, növbəti illərdə, ən azı, 
ildə bir dəfə monitorinq aparılır. 

– İl ərzində, təxminən, neçə ailə öv-
ladlığa uşaq götürür  

– vladlığagötürmə zamanı uşaqla-
rın sayına məhdudiyyət qoyulmur. tən 
dövrdə 242 nəfəri oğlan, 236 nəfəri qız 
olmaqla 478, 2023-cü ildə isə 115 uşaq 
övladlığa verilib. İndiyədək övladlığa götü-
rülən uşaqların 50,6 faizi qız, 49,4 faizi isə 
oğlan olub. 

 – Uşaq götürən ailələrin məqsədi 
nədir  Düşünürlər ki, uşaq onların hə-
yatına yeni bir məna gətirəcək, yoxsa 
biz yaşlananda qulluq edənimiz olsun  

– vladlığa götürmənin uşağın məna-
feyinə uyğunluğunun müəyyən edilməsi 
məqsədilə müsahibə vasitəsilə valideyn 
– namizədlərin qiymətləndirilməsi həya-
ta keçirilir. Bu zaman əsas tələblərdən 
biri onların maraqlarının müəyyənləşdiril-
məsidir. Həyata keçirilmiş müsahibələrə 
əsasən deyə bilərik ki, ailələrin aparıcı 
motivasiyaları uşaqsız ailənin natamam 
olmasını düşünmələri, gələcəkdə uşağın 
onlara dayaq və dəstək olması, qayğı 
göstərməsi, uşağın gəlməsi ilə ailə üzvlə-
rinin ümumi emosional vəziyyətinin daha 
da yaxşılaşması, eyni zamanda valideyn 
himayəsindən məhrum olmuş bir uşağın 
ailədə böyüməsini təmin etməkdir. 

– Qəyyum ailələrə hər uşağa görə 
dövlət tərəfindən vəsait ödənilirmi  

– Belə bir müavinət 2021-ci il yanva-
rın 1-dən sonra övladlığa götürülən uşaq-
lar üçün təyin edilib. Vəsait yalnız uşağın 
övladlığa götürülməsi haqqında 2021-ci il 
yanvarın 1-dən sonra məhkəmənin qət-
naməsi təqdim edildikdə verilir. vladlı-
ğa götürülən 3–18 yaş arası uşağa görə 
dövlət tərəfindən 200 manat, sağlamlıq 
imkanları məhdud 0–18 yaş arası uşağa 
görə isə 600 manat məbləğində müavinət 
müəyyən edilib.

Vüqar Behbudovun fikirlərinə onu da 
əlavə edək ki, Azərbaycanda sonsuzluqla 
bağlı problemlərin çoxalması səbəbindən 
övladlığa uşaq götürmək istəyən gənc 
ailələrin sayı artır. Təəssüf ki, əksər hal-
larda ailələr bu addıma “özgə uşağından 
övlad olmaz” düşüncəsi ilə yanaşır, daha 
çox dogma– yaxınlarının uşaqlarına üs-
tünlük verirlər. Bundan əlavə, ailələr uşaq 
evlərində azyaşlıları götürməyə çalışırlar. 
Onlar uşağın yaddaşında keçmişi ilə bağ-
lı heç bir xatirənin qalmamasını istəyirlər. 
Düşünmürlər ki, bəzən normal ailələrdə 
böyüyən uşaqlar belə, narkoman, cinayət-
kar ola bilir. Ona görə də onun neçə yaşda 
götürülməsinin, ya da qohum övladı olma-
sının uşağın gələcək həyatına o qədər də 
təsiri olmur. 

Hər şey evə gələn “yad” uşağa verilə-
cək tərbiyədən, ona düzgün yanaşmadan, 
sevgi göstərib, ürəyini ələ almaqdan asılı-
dır. Uşağın evə bağlanması, ya da özünü 
“özgə” kimi hiss etməsi məhz bu münasi-
bətə bağlıdır.

Dövlətin bütün uşaqlara eyni dərəcədə 
diqqət göstərməsi bəzən mümkün olmur. 
İsti yuvada, ata-ana qayğısı görmək isə 
dövlətin bütün qayğılarından daha önəm-
lidir. Uşağa isti münasibət göstərən, mər-
həmətlə yanaşan, təbii ki, zaman-zaman 
bunun qarşılığını alır. Bunun üçün böyük 
auditoriyalarda maari əndirmə həyata 
keçirilməlidir. Xüsusilə televiziya, radio, 
internet, sosial şəbəkələrdə bu mövzu 
müzakirə olunmalıdır. Psixoloq, sosio-
loq, hüquqşünas və pedaqoqlar övladlığa 
uşaq götürmək istəyən valideynlər üçün 
faydalı, asan yollar göstərməlidirlər.

Reda siyadan  XQ bu mummil-
li önəm daşıyan mö zunu m xtə-
lif səp ili yazılarla da am etdirə ə .  
Ayrı-ayrı peşə sahiblərini  i timai fəal-
ları məsələnin daha dərindən araşdırıl-
ması n m lahizə ə tə li ərini bil-
dirməyə də ət ediri .

Məqsədi dünyada hamını bir-birinə dözümlülük nümayiş etdirərək mehriban 
qonşular kimi yaşamağa çağırış olan bu gün 1995-ci ildə YUNESKO-nun 50 illiyi 
münasibətilə təsis edilib. Azərbaycanda isə ta qədimdən birgə yaşayan bütün 
millətlər, xalqlar, dinlərin nümayəndələrinin canına, qanına hopmuş tolerantlıq 
hamını mehriban bir ailə kimi birləşdirib. 

Dini və milli dözümlülüyün yüksək 
səviyyədə olduğu ölkəmizin dünyaya 
həm də tolerantlıq örnəyi olması qürur 
mənbəyimizdir. lkəmizin ağır günlərin-
də xalqımızın dostluq və qardaşlığı bizi 
çətin sınaqlardan üzüağ çıxarıb. Ümum-
milli liderimiz Heydər Əliyevin ölkəmiz-
də tolerantlığın qorunub saxlanılması 
istiqamətində həyata keçirdiyi tədbirlər 
müxtəlif milli və mədəni dəyərlərin qo-
vuşma müstəvisinə çevrilib, bu birlik və 

qardaşlığı əbədi edib. 
Tarixdə ən böyük Zəfərimizin qaza-

nılmasında xalqımıza məxsus bu ali key-
fiyyətlərin misilsiz rolu oldu. Azərbaycan 
Prezidenti, Ali Baş Komandanımız İlham 
Əliyev ölkəmizdə yaşayan bütün millətlə-
rin, dini konfessiyaların nümayəndələri-
nin cəsarət göstərib, düşmənə qarşı vu-
ruşaraq Azərbaycanın ərazi bütövlüyünü 
bərpa etdiklərini vurğulayıb. Dövlətimizin 
başçısı qeyd edib ki, bu, bizim böyük sər-
vətimizdir, böyük dəyərimizdir. 

Bu həmrəylik dəmir yumruq kimi 
xalqın birlik simvoluna çevrildi. Mono-
etnik dövlət olan Ermənistanın mürtəce 
düşmən və işğalçılıq siyasəti nəticəsin-
də ötən on illər xalqımızın olmazın iş-
gəncə və soyqırımına məruz qalmasına 
baxmayaraq, düşmənə qarşı ləyaqətlə 
mübarizə aparıldı. Suverenliyimizin tam 
təmin edilməsi ilə nəticələnən 2023-cü 
ilin sentyabr ayının lokal antiterror tədbir-
ləri zamanı Qarabağ bölgəsində yaşayan 
erməni əhali heç bir əziyyət çəkmədi, 
hətta dinc əhali müdafiə olundu. Bütün 
dünya niyyətimizin sülh, qarşılıqlı anlaş-
ma və hörmət əsasında birgə həyat qur-
maq olduğunu anlayır, təqdir edir. Təbii 
ki, erməni xalqı da ölkəmizdəki tolerant 
mühitdən bəhrələnib xoşbəxt həyat sürə 
bilər. Azərbaycanda bununla bağlı çoxlu 
nümunələr var. 

Raisa Salmanova isti ocağını Azər-
baycanda – Bakıda tapanlardandır. 

lkəmizdə həmrəyliyin əsl birliyə çev-
rilməsinin gözəl nümunəsindən saat-
larca bəhs etsə, yorulmaz. Atası rus, 
anası ukraynalı olan bu xanım özünü 
əsl azərbaycanlı sayır: 

– Körpəliyim İkinci Dünya mühari-
bəsinin baş verdiyi ağır dövrə təsadüf 
edib. Atam və anam gənc yaşlarında 
işləməyə Azərbaycana gəlsələr də, bu-
rada həmişəlik qalmağa qərar veriblər. 
Ailədə 11 qardaş və 1 bacı olmuşuq. 
Yay tətilində 2 yaşda ikən anamla Uk-
raynaya istirahətə getdiyimiz zaman 
alman təyyarəsindən atılan bomba ailə-
mizə böyük faciə yaşadıb. Oradan yal-
nız mən və böyük qardaşım sağ çıxa 
bilmişik. Böyük qardaşım isə 17 yaşında 

könüllü müharibəyə gedib və qara kağı-
zı gəlib. İllər sonra atam məni körpələr 
evlərinin birindən tapıb. Müharibədən 
sonra ağır günlərimiz çox olsa da, bütün 
çətinliklərə birgə sinə gərmişik. Burada 
həmişə özümə qarşı xüsusi rəğbət hiss 
etmişəm. Rəfiqələrim məni çox əzizlə-
yiblər. Heç kim xətrimə dəyməyib. Mən 
bu keyfiyyətlərin hər bir azərbaycanlıya 
məxsus olduğu qənaətindəyəm. 

İllər öncə şəmkirli gənclə ailə qu-

ran Raisa xanım 2 oğul, 1 qız, 6 nəvə 
sahibidir. Vətəni canından çox sevdi-
yini deyir:

– Xalqımıza xor baxan düşmənin 
gözünü oymağa hazıram. Azərbaycan-
da heç bir ayrı-seçkilikdən söhbət gedə 
bilməz. Ayrı-ayrı millətlərin, dinlərin nü-
mayəndələrinin hər birindən soruşun. 
Mənim kimi canına, qanına, iliyinə qədər 
azərbaycanlı olan bir insandan yox, elə 
yaxın aylarda Vətənimizə gəlmiş digər 
millətlərin nümayəndələrindən soruşun. 
Hamı bunu təsdiq edər. 82 yaşım var. 
Anam da, atam da müqəddəs Azərbay-
can torpağında uyuyurlar. mür-gün 
yoldaşımla 62 ildir ki, həyatın acısını da, 
şirinini də birgə dadırıq. Azərbaycanda 
yaşadığım üçün xoşbəxtəm. 

Dünyanın hər üzünü görmüş daha 
bir xanımla həmsöhbət olduq. “Nov-
ruz” qadın qrupunun rəhbəri, ictimai 
fəal, Balakənin Qaysa kənd sakini 
Meysarat Qaysayeva milliyyətcə avar-
dır, ixtisasca rus dili müəllimidir, 73 
yaşı var. vladlarından 2 oğlu rus, qızı 
Azərbaycan dilində təhsil alıb. Meysa-
rat Qaysayeva deyir: 

–Elimizə, obamıza, torpağımıza 
çox bağlıyıq. 8 nəvəm böyüyür, hər biri 
Vətənə, yurda böyük sevgi ilə yetişir. 
Müxtəlif millətlərin, etnosların, fərqli 
dinlərin nümayəndələrinin həmrəyliyi-
nin Azərbaycan nümunəsi dünya üçün 
gözəl örnəkdir. lkəmizdə bütün xalqlara 
məxsus olan adət-ənənələrin yaşaması, 
inkişaf etdirilməsi üçün gözəl mühit var. 
2014-cü ildə avar folkloru, rəqsləri və 
musiqisini yaşadan, onu inkişaf etdirən 
“Xalq kollektivi” yaratmışıq. Bu kollektiv 
Şuşada “Xarı bülbül” festivalında və di-
gər tədbirlərdə uğurla təmsil olunub, mə-
dəniyyətimizi yaşadır. 

Bəli, dünyanın qan çanağına dönmə-
sinə, saysız-hesabsız müharibə ocaqları-
nın yaranmasına səbəb məhz milli və dini 
dözümsüzlük, ayrı-seçkilik hallarıdır. Biz 
isə, doğrudan da şanslıyıq ki, dünyaya 
birlik örnəyi olan Azərbaycanda yaşayı-
rıq.

